
ਵੱਟ: ਵਲ

ਰਸੇ ਦੇ ਵੱਟ ਲਾਹਿ ਗਏ ਹਿਨ, ਕਚਾ ਥੀ ਗਿਐ।

(ਰਸੇ ਦੇ ਵਲ ਲਹਿ ਗਏ ਨੇ, ਕਮਜ਼ੋਰ ਹੋ ਗਿਆ ਹੈ) 

ਵੱਟਣਾ:ਲਾੜੇ/ਲਾੜੀ ਦੀ ਨਹਾਈ ਲਈ ਪੇਸਟ

ਡਿਆਹ ਵੇਲੇ ਵੱਟਣਾ ਮਲਣ ਦੀ ਰਸਮ ਕਰੇਸੂੰ।

(ਆਥਣ ਵੇਲੇ ਨਹਾਈ ਦੇ ਪੇਸਟ ਲਾਣ ਦੀ ਰੀਤ ਕਰਾਂਗੇ) 

ਵਟਣਾ/ਵਟਣੀ:ਢੇਰਾ/ਢੇਰੀ (ਰਸੇ ਵਟਣ ਨੂੰ)

ਮੋਟੇ ਰਸੇ ਵਟਣੇ ਤੇ ਪਰ ਵਾਣ ਵਟਣੀ ਤੇ, ਪਕਾਵਣੇ ਹਿਨ।

(ਮੋਟੇ ਰਸੇ ਢੇਰੇ ਨਾਲ ਤੇ ਵਾਣ ਢੇਰੀ ਨਾਲ, ਪਕੇ ਕਰਨੇ ਨੇ) 

ਵੱਟਾ: ਡਲਾ/ਕਾਟ

ਕੁੱਤੇ ਕੂੰ ਵੱਟਾ ਮਾਰੋ ਪਰ ਪਾਟੇ ਨੋਟ ਦਾ ਵੱਟਾਂ ਖਾਓ।

(ਕੁੱਤੇ ਨੂੰ ਡਲਾ ਮਾਰੋ ਪਰ ਨੋਟ ਦੀ ਕਾਟ ਝਲੋ) 

ਵੱਟੇ ਸੱਟੇ/ਵੱਟ ਸੱਟ: ਅਦਲਾ ਬਦਲੀ

ਵੱਟੇ ਸੱਟੇ/ਵੱਟ ਸੱਟ ਦੇ ਸਾਕਾਂ ਦਾ ਵੇਲਾ ਲੰਘ ਗਿਆ ਹੇ। 

(ਅਦਲਾ ਬਦਲੀ ਦੇ ਰਿਸ਼ਤੇ ਦਾ ਜ਼ਮਾਨਾ ਬੀਤ ਗਿਆ ਹੈ)

ਵੱਡਿਕੇ: ਪੁਰਖੇ

ਹੁਣ ਸੈਂਸ ਕੇਡੇ ਸੁੱਖ ਕਰ ਡਿਤੇਨ, ਵੱਡਿਕਿਆਂ ਵੇਲੇ ਨਨ੍ਹ।

(ਹੁਣ ਸਾਇੰਸ ਨੇ ਕਿਨੇ ਸੁੱਖ ਕਰ ਦਿਤੇ ਨੇ, ਪੁਰਖਿਆਂ ਵੇਲੇ ਨਹੀਂ ਸਨ)

ਵਣ: ਨੀ

ਵਣ, ਕਿਡੂੰ ਆਂਦੀ ਪਈ ਹੇ, ਕਡਣ ਦੀ ਲਭਨੀ ਪਈ ਹਾਂ।

(ਨੀ ਕਿਧਰੋਂ ਆ ਰਹੀ ਹੈਂ, ਕਦੋਂ ਦੀ ਲਭ ਰਹੀ ਹਾਂ) 

ਵਤ: ਫਿਰ

ਵਤ ਨਾ ਖਾਸਾਂ ਡੇਲ੍ਹੇ, ਭਾਭੀ ਅਗਲੇ ਪਾੜੇ ਮੇਲੇ। 

(ਫਿਰ ਕਦੇ ਡੇਲੇ ਨਹੀਂ ਖਾਣੇ, ਬੇਬੇ ਪਹਿਲੀਆਂ ਕਮੀਆਂ ਪੂਰੀਆਂ ਕਰ ਦੇਵੇ) 

ਵਥ: ਵਸਤ

ਹੱਟੀ ਚੂੰ ਕਿਹੜੀ ਕਿਹੜੀ ਵਥ ਮੁਕੀ ਹੇ, ਲਿਖ ਕੇ ਡੇ।

(ਹਟੀ ਵਿਚੋਂ ਕਿਹੜੀ ਕਿਹੜੀ ਵਸਤ ਖਤਮ ਹੈ, ਲਿਖਦੇ) 

ਵਧਰੀ: ਪੇਟੀ

ਢਿਢ ਵਧਦਾ ਵੈਂਦਈ, ਵਧਰੀ ਬੰਨ੍ਹਣ ਲਗ। 

(ਢਿਡ ਵਧਦਾ ਜਾ ਰਿਹੈ, ਪੇਟੀ ਬੰਨ੍ਹਣ ਲਗ)

ਵੰਨਗੀ: ਨਮੂੰਨਾ

ਢੇਰ ਮਾਲ ਵਤ ਘਿਨਸੂੰ, ਵੰਨਗੀ ਵਜੂੰ ਡੂ ਸੇਰ ਤੁਲਾ। 

(ਬਹੁਤਾ ਮਾਲ ਫਿਰ ਲਵਾਂਗੇ, ਨਮੂੰਨੇ ਵਜੋਂ ਦੋ ਸੇਰ ਤੁਲਾ)

ਵੰਨੀ: ਵਲ

ਹਿਸਾਬ ਡੇ, ਮੈਂਡੇ ਵੰਨੀ ਹੁਣ ਕੇ ਬਾਕੀ ਨਿਕਲਸੀ। 

(ਹਿਸਾਬ ਦੇ, ਮੇਰੇ ਵਲ ਹੁਣ ਬਾਕੀ ਕੀ ਨਿਕਲੂ)

